
1 1 In den irſten hoer thoe vraghen, off ſie niet toveren kan? van ween ſie es geleert? om wat oirſaecke? und wie langh es ſeij geleden, dat ſie es geleert?

2 2 Off oich der quaedt hoer niet dair thoe geraden hefft ſich ſichtbarlich an hoer verthoenende? und wie ſie dair bij gebracht oder bedrogen ſeij?

3 3 Off ſie niet verwilligende in die Toverije Godt heft moeten afgaen, den vervloecken, und verſweren mit die hylige Religie? Item den duyvell thoegaende denſelven ſonderlich hefft moeten geloven en ſweren hem thoe ſullen anhengigh ſein, oich thoe ſullen volgen, und doen, dat er hoer ſoll bevielen?

4 4 Off niet der duyvell op die verleugnongh Gottes hoer dat Chreiſdom an hoer heufft heft vuythgeraedt, und hoer ein neuw Duyvels teicken irgens an hoer lyeff heft gemaickt? und wo er hoer datſelve teicken ist geſtaldt.

5 5 Item off ſie niet ſeij onverwandlich an ſulck teicken, in vuegen dat hoer noch mit ſcherpe metzer, premen, elſen, ſpangen off mit einisch ander scherp dingk dair an pijn kan geſchien.

6 6 Off ſie niet nae beschworene verleuchenongh Godtes even woll mit ther Kircke gegange, die ſegenongh dair oich wijwaeter hefft ontfangen? thot wat einde, und vuijth wat meijnongh ſei dat heft gedaen?

7 7 Item off ſie niet ſedert der verleuchenong Godtes einiger tijt thoe Bijcht geweest, und den Bychtvader hoere gelegentheit dee Toeverijen hefft ondeeckt und toe kennen gegeven? Item off ſie oich dair nae then Hoichwertigen H. Sacrament gegangen, dat ontfangen, und ingenommen? Item mit woedanigen gemoetz und tot wat einde ſie dat hefft gedaen. Item off ſie oicj dat H. Sacrament nae dem ſie dat ontfang, ſich weder vuyt den mondt hefft genome, und wie ſie dair mit gelaeft?

